
ABSTRAK

Menurut ulama terdahulu, istilah a/-Rigab diterjemah sebagai hamba mukatab atau
hamba yang ingin membebaskan dirinya daripada dibelenggu oleh pemiliknya.
Sementara itu, ulama kontemporari menafsirkan al-Rigab sebagai membebaskan
hamba yang terbelenggu menggunakan zakat atau bayar secara ansuran. Oleh itu,
kajian ini bertujuan untuk menganalisis penafsiran golongan al/-Rigab di Malaysia
dengan kaedah Systematic Literature Review (SLR). Objektif kajian ini adalah
untuk memahami bagaimana konsep al/-Rigab telah digunakan di Malaysia dalam
tempoh 5 tahun kebelakangan ini iaitu dari tahun 2019 hingga 2024. Metodologi
kajian melibatkan analisis dokumen daripada artikel, jurnal dan tesis yang diperoleh
melalui pangkalan data dalam talian iaitu menerusi Google Scholar, Semantic
Scholar dan ResearchGate. Kajian ini juga dijalankan dengan tahap identifikasi,
pemeriksaan, kelayakan dan analisis ringkasan literatur (dapatan kajian). Daripada
25 kajian yang relevan, 16 telah disaring untuk dianalisis. Dapatan kajian
menunjukkan bahawa

tafsiran a/-Rigab telah diperluas secara signifikan dengan penekanan pada golongan
yang terbelenggu dalam masalah sosial dan akidah. Kesimpulannya, kajian ini
menggesa lebih banyak penyelidikan dilakukan untuk mengembangkan pemahaman
terhadap golongan al-Rigab dan memastikan bantuan zakat disalurkan kepada
kumpulan yang layak.

Kata kunci: al-Rigab, Asnaf al-Rigab; Hamba mukatab; Tinjauan Literatur Sistematik
(SLR)

ABSTRACT

The term al-Riqab is translated as a mukatab slave or a slave seeking to free
themselves from the bondage of their owner, according to earlier scholars. Meanwhile,
contemporary scholars interpret al-Riqab as the emancipation of slaves in bondage
through zakat or by installment payments. Thus, this study aims to analyze the
interpretation of the al-Rigab group in Malaysia using the Systematic Literature
Review (SLR) method. The objective of this study is to understand how the concept of
al-Rigab has been applied in Malaysia over the past five years, from 2019 to 2024.
The methodology involves document analysis of articles, journals, and theses obtained
[fromonline databases, including Google Scholar, Semantic Scholar and ResearchGate.
The study was conducted through the stages of identification, screening, eligibility and
summary analysis of the literature (study findings). Out of 25 relevant studies, 16
were selected for analysis. The findings indicate that the interpretation of al-Riqab
has been significantly expanded, with a focus on groups trapped in social and faith-
related issues. In conclusion, this study urges further research to deepen the
understanding of the al-Riqab group and ensure zakat assistance is directed to
eligible groups.

Keywords: al-Riqab; asnaf al-Rigab, mukatab slave, Systematic Literature Review
(SLR)

PENDAHULUAN

Al-Rigab merupakan salah satu golongan asnaf yang berhak menerima zakat. Hal ini

termaktub di dalam al-Quran. Firman Allah SWT:
Sesungguhnya zakat itu hanyalah untuk orang-orang fakir, orang-
orang miskin, amil zakat yang dilunakkan hatinya (mualaf), untuk
(memerdekakan) hamba-hamba, (membebaskan) orang-orang yang
berhutang, untuk jalan Allah dan orang-orang yang dalam perjalanan
sebagai satu kewajipan daripada Allah. Allah Maha Mengetahui, lagi
Mabha Bijaksana (al-Tawbah 9: 60).

al-Rigab lazimnya merujuk kepada hamba mukatab yang membeli atau menebus
dirinya sendiri untuk bebas secara beransur-ansur daripada tuannya. Oleh itu, para
Fugaha menyatakan bahawa istilah ini menunjukkan penghambaan sebagai ikatan
yang menghalang seseorang daripada menikmati kebebasan (Azman Ab Rahman et
al. 2016).

Imam Ibnu Kathir (2008) menafsirkan al-Rigab secara menerus iaitu hamba al-
Mukatab iaitu hamba yang dibantu dari segi kebebasannya. Hal ini sama dengan Imam
Al-Tobari (2007) yang merujuk kepada para a/l-Mukdatab yang ingin membebaskan
diri daripada perhambaan namun beliau menambah dengan kaedah untuk merdeka
iaitu dengan menulis kepada pemiliknya untuk dibebaskan. Imam al-Qasimi (1997)
menjelaskan membebaskan hamba dengan membawa wang untuk membayar
penebusan hamba tersebut. Sementara Imam al-Razi (1981) mendefinisikan al-Rigab
dengan dua bahagian iaitu pertama, a/-Rigab yang dimaksudkan dengan ‘leher’ kedua,
ditafsirkan dengan maksud wang yang diberikan kepada hamba untuk dimerdekakan.
Imam al-Zamakhsyari (2006) pula menafsirkan a/-Rigab sebagai budak yang dibeli
untuk dibebaskannya.

Ulama kontemporari, seperti Prof. Dr. Wahbah al-Zuhaily menafsir semula a/-
Rigab sebagai konsep yang lebih luas yang menggabungkan pelbagai jenis pembebasan
sosial dan ekonomi yang berkaitan dengan masyarakat moden. Beliau menckankan
bahawa al-Rigab tidak seharusnya terhad kepada perhambaan fizikal; ia juga harus
menangani masalah moden seperti eksploitasi, pemerdagangan manusia, kemiskinan
struktur dan perhambaan hutang (Husain et al. 2024). Hal ini sejajar dengan pendapat
Brown (2019) bahawa penggunaan kuasa yang melampau ke atas orang lain seperti
perhambaan yang ganas atau dieksploitasi dengan cara yang tidak boleh diterima,
perkahwinan paksa, perdagangan organ dan perdagangan seksual kanak-kanak adalah
contoh perhambaan dan dikenali pada zaman kini sebagai perhambaan moden.

Konsep al-Rigab pada zaman kini dapat juga dilihat pada negara-negara lain
yang menafsirkannya secara moden. Menurut Husain et al. (2024), tafsiran al-Rigab
di Sulawesi Selatan telah berkembang untuk merangkumi pembebasan sosial dan
ekonomi yang lebih luas daripada hanya membebaskan hamba. Dalam konteks budaya
yang pelbagai, wilayah ini menafsirkan al/-Rigab sebagai individu yang dikekang
oleh pelbagai jenis penindasan, seperti buruh paksa, pemerdagangan manusia,
hutang, dan peminggiran sosioekonomi. Selain itu, menurut Tambini Stollwerck et
al. (2024), Jerman menakrifkan a/-Rigab sejajar dengan piawaian antarabangsa dan
Eropah mengenai pemerdagangan manusia yang biasanya mentakrifkannya sebagai
penculikan haram, pengangkutan, pemindahan, perlindungan atau penerimaan orang
melalui ancaman, penggunaan kekerasan atau penipuan untuk tujuan eksploitasi.

Definisi di atas merupakan tafsiran ulama mutaqaddimiin (terdahulu) dan ulama
muta akhiran (terkini) serta pandangan umum terhadap makna hamba pada zaman
kini. Namun begitu, kajian ini berfokus kepada penafsiran golongan al-Rigab
menggunakan kaedah Sytematic Literature Review (SLR). Menurut Mengist et al.
(2020), SLR berbeza dengan ulasan naratif tradisional kerana SLR dapat membantu
mengumpul semua dokumen penerbitan yang berkaitan sesuai dengan kriteria yang
telah ditetapkan untuk menjawab persoalan penyelidikan tertentu. Oleh itu, kajian ini
bertujuan untuk menganalisis penafsiran golongan a/-Rigab di Malaysia berdasarkan
dapatan dari kajian-kajian lepas dengan menggunakan kaedah SLR.

METODOLOGI

Bagimengenal pasti penafsiran golongan a/-Rigab di Malaysia, kajian ini menggunakan
kaedah tinjauan literatur sistematik yang menggunakan enjin carian yang sistematik.
Menurut Xiao & Watson (2019), terdapat empat tahap dalam menghasilkan artikel
analisis tinjauan literatur sistematik. Antaranya ialah tahap identifikasi, pemeriksaan,
kelayakan dan analisis ringkasan literatur.

Identifikasi

Proses pertama dalam penulisan tinjauan sistematik literatur ialah mencari dan
memastikan kata kunci yang bertepatan dengan tajuk yang dibincangkan. Pengkaji
mendapatkan kata kunci yang sesuai dengan menyemak menerusi kamus, thesaurus
dan kajian-kajian lepas. Pengkaji juga telah membuat perlaksanaan carian terhadap
kata kunci secara variasi. Hal ini kerana, menurut Mohd Yusof et al. (2024), lebih
banyak kata kunci yang digunakan, lebih banyak artikel yang boleh diambil daripada
pangkalan data. Justeru, kata kunci yang dicari ialah khusus dalam bahasa Melayu
dan pinjaman bahasa Arab seperti “al-Rigab” DAN “Malaysia”, “asnaf al-Rigab”
ATAU “golongan al-Rigab” atau “rigab” ATAU “ar-rigab” serta dalam bahasa
Inggeris seperti “History slavery in Islam” ATAU “al-Rigab in Malaysia”. Kata kunci
tersebut dimulakan carian secara berasingan terlebih dahulu pada setiap pangkalan
data. Setelah itu, kesemua kata kunci itu digabungkan dengan Boolan operator (DAN,
ATAU, NOT) apabila perlu.

Kaedah pengumpulan data bagi menyempurnakan kajian ini menerusi carian khusus
pada tiga pangkalan data iaitu Google Scholar, Semantic Scholar dan ResearchGate.
Menurut Jia-Guo Zhao (2014), menggunakan lebih daripada satu pangkalan data adalah
satu keperluan untuk menghasilkan penulisan literatur sistematik yang komprehensif.
Topik perbincangan bagi artikel ini dipilih melalui penilaian tajuk dan abstrak artikel
jurnal. Ini bermakna SLR ini tidak memasukkan artikel yang tidak berkaitan dengan
persoalan dan objektif kajian serta tidak memenuhi kriteria yang ditetapkan.

Kajian ini tertumpu kepada artikel penyelidikan Malaysia sahaja. Hal ini kerana
menurut The Trafficking in Persons Report 2011 yang menjelaskan bahawa isu
pemerdagangan manusia masih berleluasa di Malaysia (USA Department of State.
2011). Berdasarkan kajian pada 2011, terdapat 3.9 juta mangsa yang terlibat dalam
perdagangan manusia. Menurut Azman Ab Rahman et al. (2016), penghambaan masih
wujud di Malaysia dan pandangan yang menyatakan bahawa tiada golongan hamba di
Malaysia adalah tidak tepat. Beliau turut menyimpulkan bahawa asnaf a/-Rigab yang
layak menerima zakat masih wujud di Malaysia.

Selain itu, kajian ini mengehadkan tempoh penerbitan dari tahun 2019 sehingga
2024 sahaja. Hal ini kerana menurut Cazzel (2020), sorotan literatur yang paling kuat
adalah apabila artikel yang dipetik berumur kurang daripada 5 tahun, manakala yang
kurang kuat adalah apabila artikel tersebut berumur kurang daripada 10 tahun. Hasil
daripada carian, sebanyak 25 artikel yang dikumpulkan daripada carian menerusi
pangkalan data.

Pemeriksaan

Senin et al. (2020) menyatakan bahawa objektif utama kajian adalah untuk
mengeluarkan kajian yang sama dalam tiga pangkalan data yang digunakan dan
memisahkan artikel yang tidak berkaitan dengan subjek kajian. Artikel yang dipilih
mestilah membincangkan golongan al-Rigab. Oleh itu, 20 daripada 25 artikel yang
ditemui tidak berkaitan dengan objektif kajian ini. Ini menunjukkan bahawa pada
peringkat ini, lima artikel daripada jumlah keseluruhan telah diasingkan.

Kelayakan

Pada peringkat kelayakan ini, 20 artikel telah dikaji dengan teliti dengan melihat
abstrak dan mendapatkan akses kepada kertas kerja penuh. Hanya 16 artikel kajian
literatur yang diterima untuk dinilai mengikut prinsip matrik SLR. Artikel-artikel yang
dikeluarkan daripada proses ini ialah kebanyakannya membincangkan golongan yang
bukan asnaf al-Riqab seperti asnaf al-Gharimin, mualaf, "amil zakat dan ibnu sabil.

Identifikasi Kelayakan

Kajian yang aii |
i diambil ajian selepas
Sfajﬁgi}’ggﬁ daripada kajian tidalftermasuk
pangkalan data lepas (tidak kajian tidak
dalam talian termasuk relevan dan
kajian yang pendua
tidak relevan)

RAJAH 1. Proses saringan artikel

DAPATAN KAJIAN

Hasil daripada proses saringan literatur lepas, terdapat 16 artikel yang dikenalpasti
membincangkan secara langsung berkenaan golongan a/-Rigab di Malaysia. Berikut

adalah ringkasan literatur yang terpilih.

Berdasarkan Jadual 1, terdapat 16 dapatan yang berhasil disenarai pendekkan oleh
pengkaji sesuai dengan tapisan yang diaplikasi dalam konsep SLR ini. Jumlah 16
dapatan ini mewakili kajian-kajian yang terdapat di dalam platform online sahaja.
Fokus utama kajian ini adalah untuk menganalisis penafsiran golongan al-Rigab di
Malaysia serta meninjau secara sistematik konsep yang telah dibahas oleh pengkaji-

pengkaji dari tahun 2019 sehingga 2024.

PERBINCANGAN

Merujuk dapatan di Jadual 1, pengkaji mendapati bahawa terdapat pelbagai konteks
dan perspektif terhadap golongan al-Rigab dibahaskan di dalam kajian-kajian lepas.
Antaranya tema yang dibincangkan dalam kajian lepas ialah penafsiran golongan
al-Rigab berkaitan zakat. Contohnya, kajian Yusof et al. (2020) yang mengkaji
semula pengkategorian penerima zakat dalam kalangan asnaf al-Rigab. Kajian
Zafirah et al. (2021) pula meneliti perluasan tafsiran ini kepada komuniti LGBT di
Selangor. Seterusnya Muhammad Ikhlas et al. (2021) membahaskan mengenai al-
Rigab sebagai salah satu asnaf zakat serta perdebatan tafsiran asnaf ini. Seterusnya,
kajian Mohd Izhar et al. (2021), yang mengenal pasti prinsip perundangan dalam
perundangan Islam berhubung kemasukan individu transeksual, pelacur dan gigolo
di bawah asnaf al-Rigab bagi pengagihan zakat. Seterusnya, kajian Fahrurrazi dan
Bhari (2023) membincangkan tujuh kategori asnaf yang mendapat agihan zakat di
negeri Kedah dan mengecualikan asnaf a/-Rigab kerana masih lagi dalam kajian yang
mendalam terhadap golongan tersebut. Akhir sekali ialah kajian Desa et al. (2024),
yang melaporkan bantuan asnaf oleh Lembaga Zakat Negeri Kedah dan antaranya
diagihkan kepada ansaf al-Rigab. Tema zakat ini umumnya membincangkan asnaf
al-Rigab dalam perspektif zakat.

Di samping tema zakat, terdapat juga tema komuniti LGBT dikenalpasti dalam
SLR ini. Antaranya ialah Siti Solehah et al. (2021) yang mengenalpasti program
dakwah yang dilaksanakan oleh Bahagian Pemulihan al/-Rigab, MAIS terhadap
golongan LGBT, seterusnya, kajian Azman et al. (2019) yang mengenal pasti program
pemulihan LGBT yang dijalankan oleh Bahagian Pemulihan Rigab, MAIS. Kajian
Ato’a et al. (2021) pula menilai peranan dan cabaran bahagian tersebut. Nurul Suhada
et al. (2022) mengkaji kesan latihan keusahawanan terhadap komuniti hijrah LGBT,
manakala Begum et al (2023) meneliti impak pandemik terhadap wanita transgender
Melayu semasa sekatan perjalanan yang dilaksanakan di Malaysia semasa pandemik
tersebut. Umumnya, tema komuniti LGBT ini menunjukkan bahawa kajian-kajian
lepas membincangkan asnaf al-Rigab khususnya dalam kategori LGBT.

Selain itu, terdapat tema golongan wanita hamil anak luar nikah yang ditafsirkan
sebagai golongan asnaf al-Rigab. Antaranya ialah Mohd Rilizam et al. (2023) yang
mengeluarkan garis panduan kepada wanita-wanita yang mengandung anak luar nikah
agar dijadikan rujukan mereka sepanjang berada di pusat pemulihan. Seterusnya,
kajian Rilizam Rosli et al. (2021) yang bertujuan untuk menafsir semula konsep
asnaf al-Rigab bagi menangani cabaran sosial moden, terutamanya menyokong Pusat
Perlindungan Wanita melalui pengagihan zakat dan untuk mencadangkan model
pengurusan lestari bagi pusat-pusat ini agar membantu wanita yang terjejas oleh
kehamilan luar nikah dan eksploitasi.

Akhir sekali, pengkaji mendapati terdapat tema golongan pesakit mental yang
dicadangkan untuk ditafsirkan sebagai asnaf a/-Rigab. Antaranya ialah kajian Afidah
& Zul-kifli (2023) yang mengkaji persepsi masyarakat Islam terhadap cadangan
perluasan konsep al-Rigab bagi pemulihan pesakit mental. Selain itu, artikel kajian
Che Ahmat et al. (2020) membincangkan perluasan konsep al-Rigab kepada pesakit-

pesakit mental. Ringkasan tema-tema ini seperti berikut:

\ Rosli et al (2021) \

\ Rosli et al (2023) \

4

Yusof Ismail
et al (2020)
Zafirah et al (2021)
Rosele et al (2021)
Tema Zakat

‘ Mohd Kashim et al (2021)

‘ Fahrurrazi & Bahri (2023)

Desa et al (2024)

Tema Wanita Hamil
Luar Nikah

Golongan
al-Riqab

Tema Pesakit Mental

‘ Ab Rahman et al (2019)

Tema LGBT

7

Y

Begum et al (2023)

Afidah & Zulkifi (2023) |

‘ Che Ahmat et al. (2020)

RAJAH 2 Ringkasan Tema Golongan al-Rigab di Malaysia

Mat Aleh et al (2021)

Mokhtar et al (2021)

Ismail et al (2022)

Berdasarkan Rajah 2 di atas, jelas menunjukkan penggunaan istilah al-Rigab
bersandarkan kepada tema zakat dan tema LGBT serta sedikit berkaitan wanita
mengandung anak luar nikah dan pesakit mental. Namun begitu, menurut Azman Ab
Rahman et al. (2016), terdapat pelbagai definisi al-Rigab yang dibincangkan oleh 14

negeri di Malaysia. Definisi tersebut adalah seperti berikut:

JADUAL 2 Definisi al-Rigab di Malaysia

Bil Negeri Pengertian al-Riqab
| Johor al-Rigab ialah hamba yang dimiliki oleh tuannya dan berhasrat untuk
memerdekakan diri masing-masing.
5 Kedah al-Rigab ialah hamba yang dimerdekakan termasuk juga membebaskan

orang Islam yang ditawan oleh orang kafir.

3 Kelantan

5 Negeri al-Rigab bertujuan untuk memerdekakan orang Islam daripada
Sembilan cengkaman penghambaan dan penaklukan, sama ada fizikal atau

6 Pahang mental, seperti cengkaman kejahilan dan di bawah penguasaan individu
Perlis tertentu.

13 Terengganu
Wilayah
Persekutuan

al-Rigab ialah hamba yang diberikan peluang oleh tuannya untuk
4 Melaka menebus atau memerdekakan dirinya tetapi mereka tidak mempunyai
wang untuk tujuan tersebut.

al-Rigab ialah hamba yang memerdekakan dirinya daripada terbelenggu
7 Perak oleh kuasa yang menghalangnya daripada bebas atau keluar daripada
penaklukan.

al-Rigab ialah memerdekakan hamba termasuk juga melepaskan
Pulau .
9 Pinan orang Islam yang ditawan oleh orang kafir. Mereka berusaha untuk
g menyempurnakan perjanjian bagi menebus dirinya.

al-Rigab ialah seseorang yang ditahan sebagai hamba yang memerlukan
10 Sabah bantuan untuk membebaskan dirinya daripada apa-apa tanggungan
yang telah dikenakan ke atas dirinya.

al-Rigab ialah hamba yang dijanjikan oleh tuannya untuk dimerdekakan
dengan cara menebus dirinya dengan sejumlah wang. Dan juga,

11 Sarawak  membebaskan kaum Muslimin daripada cengkaman penghambaan dan
penaklukan sama ada daripada segi fizikal, mental, kejahilan ataupun
terkongkong di bawah penguasaan orang zalim.

al-Rigab ialah seseorang yang terbelenggu di bawah sesuatu kuasa
12 Selangor  atau keadaan yang menjadi hambatan kepada dirinya bagi menjalani
kehidupan yang lebih baik.

Berdasarkan Jadual 2 di atas, negeri Kelantan, Negeri Sembilan, Pahang, Perlis,
Terengganu dan Wilayah Persekutuan mempunyai definisi yang sama mengenai al-
Rigab. Manakala negeri-negeri lain mendefinisikan a/-Rigab mengikut pandangan
masing-masing namun masih dalam konteks terbelenggu di bawah sesuatu kuasa dan
inginkan kemerdekaan.

Menurut Rilizam et al. (2018), majoriti negeri di Malaysia tidak mengagihkan zakat
kepada asnaf al-Rigab kerana penghambaan tidak wujud di Malaysia sebagaimana
telah didefinisikan dalam Jadual 2. Menurut Azman Ab Rahman et al. (2016), Selangor,
Negeri Sembilan, Terengganu, Perlis, Pahang dan Melaka adalah enam negeri sahaja
yang menyediakan program bantuan kepada asnaf a/-Rigab.

Zaman perhambaan telah berakhir hasil usaha pembebasan oleh umat Islam. Oleh
itu, takrif a/-Rigab kini diperluas meliputi mereka yang terbabit dalam pelacuran dan
ingin membebaskan diri daripada kongkongan, hutang atau eksploitasi (Azman Ab
Rahman et al. 2016). Hal ini disokong oleh Azhar et al. (2023) yang turut menjelaskan
bahawa asnaf al-Rigab perlu diperluaskan kepada mangsa pengabaian ibu bapa,
penderaan kanak-kanak dan keganasan rumah tangga serta kanak-kanak yang terlibat
dalam jenayah. Berdasarkan hasil kajian artikel ini, jelas menunjukkan golongan al-
Rigab yang tidak hanya terhad pada makna ‘hamba’ secara literal. Hal ini dapat dilihat
pada kajian yang membabitkan golongan LGBT, wanita hamil anak luar nikah dan
pesakit mental. Perkara ini disebabkan amalan di Malaysia meluaskan giyas hamba
tersebut kepada makna ‘terbelenggu' (Azman Ab Rahman et al. 2016).

KESIMPULAN

Kajian ini meneliti penafsiran golongan al-Rigab di Malaysia melalui kaedah SLR
dan menunjukkan perluasan tafsirannya daripada pembebasan hamba tradisional
kepada golongan yang terbelenggu dengan masalah sosial, mental dan akidah seperti
LGBT, pesakit mental serta wanita hamil luar nikah. Kajian ini menganalisis artikel-
artikel terdahulu dalam tempoh 5 tahun terkini iaitu dari tahun 2019 sehingga 2024.
Pengkaji dapati bahawa daripada 25 artikel yang didapati daripada pangkalan data,
hanya 16 artikel sahaja yang dipilih dan layak untuk dianalisis. Majoriti artikel kajian
yang dianalisis membahaskan golongan al/-Rigab dalam konteks zakat manakala
sebahagian artikel membahaskan dan mengaitkan golongan LGBT dengan asnaf
al-Rigab. Segelintir artikel pula membahaskan wanita hamil anak luar nikah dan
perluasan istilah al-Rigab kepada pesakit mental.

Secara tradisi, istilah a/-Rigab merujuk kepada pembebasan hamba dalam konteks

perhambaan fizikal pada zaman awal Islam. Apabila sistem perhambaan berakhir,
maka para sarjana dan institusi zakat mula menafsirkan semula konsep ini agar lebih

sesuai dengan konteks semasa. Dengan perubahan pemahaman ini, bantuan zakat boleh
diberikan kepada individu yang terbelenggu hari ini, iaitu mereka yang terperangkap
dalam halangan sosial, psikologi dan kerohanian yang menghalang mereka daripada
menjalani kehidupan yang bebas dan bermaruah.

Oleh itu, pengkaji mencadangkan penyelidikan tambahan untuk mengukuhkan
kerangka konseptual dan praktikal a/-Rigab dalam dunia moden untuk menjadikannya
lebih berkesan dan tepat sasaran. Secara keseluruhan, kajian ini menggalakkan
penilaian dan penyelidikan lanjut tentang al-Rigab supaya idea tersebut terus relevan
untuk membantu orang yang terpinggir mengatasi cabaran mereka mengikut tuntutan
zaman dan keperluan masyarakat.

